












ABSTRAK

Ang pag-aaral na ito ay naglalayong tuklasin ang bisa ng paggamit ng

popular na awitin sa pagsulat ng suliraning pormal sa paaralang Samar State

Polytechnic College, Catbalogan, Samar. Ang pangkat eksperimental at

pangkat kontrol na may unang pagsubok at huling pagsubok ang disenyo ng

pag-aaral. Ang t-test sa 0.05 na antas ng kabuluhan ang ginagamit na batayan

sa pagpanggap o di-pagtanggap sa ipotesis sa pag-aaral na ito. Ang mga

tinuos na halaga sa t-value sa ilalim ng pinaglapatan ay masyadong mababa

kaysa sa halaga sa talahanayan kung kaya’t ang ibang ipotesis ay tinanggap

ang pag-aaral. Ang kinalabasang ito ay nangangahulugang halos magkatulad

ang antas ng kabatiran sa pagsulat ng pormal na sulatin sa ginagamitan ng

popular na awitin at ang pagsulat nito na walang ginagamit na awitin

pagkatapos isagawa ang pananaliksik. Ang kinalabasan ng huling pagsubok

ng pangkat experimental at pangkat kontrol ayon sa grado sa Filipino II, ang

grado ng mga mag-aaral ay hinati sa dalawang kategorya. Ang unang

pangkat ng mga mag-aaral ay may grado mula 90 pataas at ang ikalawang

pangkat ay may grado mula 89 pababa. Ang tinuos na t-value ay 1.16 na mas

mababa sa talahayang t-value na 2.086 at 0.05 antas ng kabuluhan nang dfa=

20. Ito ay nagpapatunay na ang ipotesis na nagsasaad na walang mahalagang

pagkakaiba ang tamtamang iskor ng huling pagsubok ng pangkat

experimental at pangkat kontrol ayon sa grado sa Filipino II ay tinatanggap.

Ito ay nangangahulugan na ang grado ng mga mag-aaral na pinangkat, ang

pangkat experimental ay magkapareho ng kakayahan sa pangkat kontrol.

